
				He mea whakamāori nā 

				Te Aroha Tamariki rāua ko 

				Ian Cormack

				Tērā tētahi Tūrei ka rokohanga te kī mai a te kaiako o Tama: ‘Āpōpō kua kati tō tātou kura mō tētahi marama.’

				Ka kī ia he mate urutā hou e māuiui ai pea te tokomaha. He āhua rite te mate urutā nei ki te rewharewha.

				‘Me pūmau te noho ki te kāinga mō tētahi wā, kei pāngia tātou, ka horapa atu hoki ki ētahi atu.’

				‘Nā tēnei kua mutu te kura mō ake tonu?’ te ui a Makihoi.

				‘Taku rongo nō te pekapeka kē taua mate i kainga kē rā e te tangata!’ te hāparangi a Māhara.

				‘Kī mai taku tuakana ko taua mate he paoro hupe nui taratara’ tā Hinga. ’Nā ngā pūrongo te kī.’

				Ka wahangū noa iho a Tama.

				Kāhore rawa a Tama e pai kia māuiui ia i tētahi paoro hupe nui taratara, kī nei i te pekapeka.

				Tangi ana te pere o te kura, parahutihuti ana tana oma atu ki te kāinga. Mahue ake te mihi noa ki ngā hoa.

				I te kāinga, peke tonu atu a Tama ki ngā ringaringa o tana Pāpā. 

				‘Hei aha noa iho te kī a ngā tamariki,’ tā Pāpā.

				Ko te mea nui kē kia tino tūpato rawa kei pāngia tātou e te mate urutā hou nei.

				‘Ina noho pūmau tātou ki te kāinga, ka horohoroi i ō tātou ringaringa, ka noho tauwehewehe hoki, ka tokoiti ake te hunga māuiui,’ tā Pāpā. ‘Mā tēnā hoki ka māmā ake mā ngā nēhi me ngā tākuta ki te tiaki i ngā tāngata katoa.’

				I taua pō, kā mātaki a Tama i ngā pūrongo. Ka kōrero te Pirimia mō te mate urutā nei.

			

		

		
			
				‘Me noho pūmau tātou ki te kāinga, me horohoroi ō tātou ringaringa, me noho tauwehewehe hoki tātou,’ tana kī.

			

		

		
			
				‘Mā te pēnei rawa mō te wā iti e haere ake nei ka ORA HE TĀNGATA i a koe.’

				‘KA ORA HE TĀNGATA’ ka takutaku a Tama, ’nā reira mehemea ka noho pūmau au ki te kāinga...’

				‘...ka horohoroi i aku ringaringa, inā hoki tihe, maremare rānei...’

				‘...ka tauwehe mai hoki i te tangata o waho ake i taku whānau ME ā rātou mōkai hoki...’

				‘…ka rite au ki te HAUTOA TUPUA...KA ORA I A AU HE TĀNGATA?’

				‘PAPAO! He kaitiaki au i a Karanimā me Karanipā!’ tā Tama.’

			

		

		
			
				‘PAPAO! He kaitiaki au i ngā hoa me te hapori… ko TAMA HAUTOA ahau!

				‘Kia Kaha Tama Hautoa!’ te kī a Māmā. ‘Me Hautoa katoa tātou mō te wā iti e haere ake nei.’

				HARURUUU! Te waka haere atu o Māmā ki te Hokomaha. Nā Tama Hautoa i hoatu he uhi mata anō ki a Māmā Hautoa mō tana haere.

				Rongo tau ana a Tama Hautoa i te haumaru o te noho me tana whānau ki te kāinga.

				Ka whakaaro ake ki ngā Hautoa Tupua katoa o te ao whānui, e tiaki ana i ngā tāngata, me te ao.

				Ngā Hautoa Nēhi, Hautoa Tākuta, Hautoa Poutāpeta, Hautoa Pirimia - tae rawa atu ki ngā Hautoa Tamariki rite rawa ki a ia.

				KĀ PAO! Wehi-kore ana a Tama Hautoa ki te mate urutā ināianei.

				‘He mahi uaua tā te Hautoa Tupua’ te whakaaro o Tama Hautoa, ‘otirā nā wai te kī ka māmā noa te whakaora ake i te ao?’

				Ā taihoa ake nei ka hoki anō te ao ki tōna āhua o mua. Tae rawa ki tēnā, me HAUTOA iti anō kē tātou katoa.

				Ina tonoa mai, me noho ki te kāinga. Ina whakaaetia tō haere hīkoi me tō whānau kaua e tawhiti rawa i te kāinga, kaua rānei e peka atu ki te papa tākaro!

			

		

		
			
				Kia kaha te āta horohoroi i ō ringa i ngā wā katoa ki te hopi me te wai mahana mō te 20 hēkona. Ina takeo te tatau ki te 20, whakaarohia he waiata hei takutaku i te wā e horoi ringa ana. Kia pēnei rawa hoki te horoi i mua i te kai, i muri tonu rānei i te mare, i te tihe rānei, i te whengu, i ngā wā rānei e puta ana koe ki waho.

			

		

		
			
				Ina pāngia koe e te rewharewha, me tihe, me mare rānei ki tō tuke, kaua ki te kapu o tō ringa. Tihe! Matihe! Me whakaharatau i a koe i te kāinga.

			

		

		
			
				Kia āta tauwehe mai hoki koe i ngā tāngata me ngā mōkai ehara nō tōu ake kāinga. Ko te

				wehewehenga pai ko te rua mita. Ākuanei pea kei tō kāinga tētahi mea e 2-mita rawa te roa kia

				mōhio anō ai koe ki taua roanga. Ko te tūru roa pea, ko te tēpu kīhini rānei pea.

			

		

		
			
				Kia mahara kia ngākau atawhai. E pai tonu ana te mihi atu, te tāwhiriwhiri rānei, te menemene

				rānei ki te hunga e tūpono ana koe ki waho. Me mātua whai ngā tohutohu a ō mātua, a ngā

				nēhi, a ngā tākuta, a ngā kaihautū rānei. Noho hautoa mai! 

			

		

		
			
				Rārangi Mahi mā te Hautoa Tupua

				Ko te ‘KORONA-19’ te mate urutā kei roto i tēnei kōrero. He mate urutā hou e tauhou tonu nei ki a tātou. E whakapau kaha ana ngā tākuta me ngā kaipūtaiao ki te rapu rongoā. Kei Aotearoa a Tama e noho ana, anei ētahi o ngā mahi kua ākona e ia:

				He mea hanga māu nā Phoebe Morris.

				He mea whakamāori nā Te Aroha Tamariki rāua ko Ian Cormack.

				Ko tēnei pukapuka, ko ōna wāhanga katoa rānei, mā te kaituhi anake e whakaae kia tāruahia, kia hokona rānei, kia tohaina rānei e te tangata, e te rōpū rānei. 

				He mea tito ngā kōrero o tēnei pukapuka, kāore hoki ōna pānga ki tētahi atu tangata, rōpū rānei, rōpū kāwanatanga rānei. 

				Ehara tēnei pukapuka i te rauemi hauora. Hei rapu tohutohu hauora mō te mate urutā Korona-19, peka ki te pae ipurangi a te Rōpū Hauora o te Ao.

			

		

		
			[image: ]
		

	OEBPS/image/8.jpg





OEBPS/image/3.jpg





OEBPS/image/38.png





OEBPS/image/_sta.png





OEBPS/image/20.png





OEBPS/toc.xhtml

		
			
			


		
		
		PageList


			
						1


						2


						3


						4


						5


						6


						7


						8


						9


						10


						11


						12


						13


						14


						15


						16


						17


			


		
		
		Landmarks


			
						Cover


			


		
	

OEBPS/image/9.jpg





OEBPS/image/29.png





OEBPS/image/10.jpg





OEBPS/image/4.png





OEBPS/image/7.jpg





OEBPS/image/11.jpg
O






OEBPS/image/MaoriCover.png





OEBPS/image/3.png





OEBPS/image/35.png





OEBPS/image/1.jpg





OEBPS/image/13.jpg





OEBPS/image/6.jpg





OEBPS/image/14.png





OEBPS/image/12.jpg





OEBPS/image/152.jpg





OEBPS/image/2.jpg





OEBPS/image/14.jpg





OEBPS/image/5.jpg





OEBPS/image/1.png
whakamaori na
Te Aroha Tamariki
raua ko
Ian Cormack

*

%;}:o:\;e Morris 2020





OEBPS/image/13.png





